
PRIM" AWLA

ONOR. IMHALLEF
JOSEPH R. MICALLEF

Seduta ta' I-10 ta' Jannar, 2008

Citazzjoni Numru. 199/1998/3

MALTACOM p.l.c. u b’Nota tad-29 ta’ Novembru, 2007,
isem il-kumpannija attri¢i nbidel ghal GO p.l.c.

VS

Emanuel VELLA, u b’degriet tat-28 ta’ Ottubru, 2003,
issejhu fil-kawza Adelina Sacco u Connie Abdilla

[I-Qorti:

Rat |-Att taé-Citazzjoni mressaq fit-28 ta’ Jannar, 1998, li
bih u ghar-ragunijiet hemm fih imfissra, |-kumpannija
attrici talbet li I-imharrek, bhala abbonat ghas-servizzi
telefoni¢i taghha bil-linja numru 432724 fil-post 23, Triq |-
Gharusa tal-Mosta, il-Mosta, ihallasha s-somma ta’
ghaxart elef mitejn u tlieta u ghoxrin lira Maltija u tmienja u
ghoxrin ¢entezmi (Lm 10,223.28) dovuti bhala prezz ta’
sejhat, kera tal-linja telefonika, xoghol zejjedta’
manutenzjoni, u taxxa fuq il-valur mizjud;

Rat in-Nota tal-E¢¢ezzjonijiet imressga mill-imharrek fil-11
ta’ Dicembru, 1998, li biha laga’ ghall-azzjoni attric¢i billi,
preliminarjament, gal li I-azzjoni tressget wara gheluq iz-
zmien meta setghet titressaq u wkoll li I-gudizzju mhux
shih ghaliex il-kumpannija attri¢i kienet gharfet lill-kerrejja
tal-post, wahda Adelina Sacco, u lil wahda Connie Abdilla
li dahlet garanti ta’ din, u lil dawn il-kumpannija attrici ma
harrkithomx. Talab is-sejha fil-kawza ta’ Sacco u Abdilla.
Fil-mertu, laga’ billi gal li I-kumpannija attri¢i kienet gharfet
lil Sacco bhala d-debitri¢i taghha, billi hu ma kienx juza I-
post fejn kien moghti s-servizz telefoniku li dwaru saret il-
kawza, u billi -ammont mitlub ma jirriflettix it-telefonati li
jinghad li saru mill-imsemmi post;

Rat id-degriet taghha (diversament presjeduta) tat-12 ta’
Mejju, 1999%, li bih ordnat lill-kumpannija attriéi tressaq
kopji ta’ atti gudizzjarji ghall-finijiet tal-ewwel eccezzjoni
tal-imharrek;

Rat is-sentenza taghha (diversament presjeduta) tas-26
ta’ Jannar, 2000° |i biha u ghar-raguniiet hemm
imsemmija, ¢ahdet |-ewwel eccezzjoni tal-imharrek dwar
il-preskrizzjoni, liema sentenza kienet konfermata b’dik
moghtija mill-Qorti tal-Appell fil-5 ta’ Ottubru, 20013;

Rat id-degriet taghha tat-28 ta’ Ottubru, 2003*, li bih u fuq
talba maghmula mill-imharrek bir-rikors tieghu tal-20 ta’
Gunju, 2003°, ordnat is-sejha fil-kawza ta’ Adelina Sacco
u ta’ Connie Abdilla, bi spejjez ghall-imharrek;

Rat illi I-imsemmija Sacco u Abdilla, ghalkemm notifikati
kif imiss bl-Att taé-Citazzjoni®, nagsu li jressqu Nota tal-
Eccezzjonijiet fiz-zmien moghti lilhom mil-ligi u b’hekk
waqghu kontumaci;

Rat ix-xhieda kollha moghtija mill-partijiet quddiem il-Qorti;

! Pag. 19 tal-process

2 Pagg. 40-4 tal-process

% Pagg. 77 sa 83 tal-process
* Pag. 141 tal-process

® Pag. 139 tal-process

® Pag. 142 tergo tal-process

Rat il-provi dokumentali mressqin fl-atti mill-partijiet;

Rat id-degriet taghha tat-2 ta’ Frar, 2005, li bih iddikjarat
maghluq l-istadju tal-gbir tal-provi, u tat zmien lill-partijiet
biex iressqu s-sottomissjonijiet taghhom b’noti, liema
zmien ittawwal b’degriet iehor fid-9 ta’ Marzu, 2005, fuq
talba tal-kumpannija attrici;

Rat in-Nota ta’ Sottomissjonijiet imressqa mill-kumpannija
attri¢i fit-18 ta’ Marzu, 2005°;

Rat in-Nota ta’ Sottomissjonijiet imressqa mill-imharrek fil-
21 ta’ April, 2005°, bi twegiba ghal dik tal-kumpannija
attrici;

Rat |-atti kollha tal-kawza;

Rat id-degriet taghha tal-5 ta’ Mejju, 2005, li bih halliet il-
kawza ghas-sentenza,

Ikkunsidrat:

llli din hija azzjoni ghal hlas ta’ servizz telefoniku moghti il
abbonat tal-kumpannija attrici f'post li ma kienx jghix fih,
imma li huwa kien jikri lil haddiehor. Il-kumpannija attrici
geghda ftfittex il-hlas dwar telefonati maghmulin (I-aktar 'il
barra minn Malta) minn dak il-post u kif ukoll ghal
xoghlijiet marbuta mal-ghoti tas-servizz telefoniku flinja
fissa ghal dak il-post;

llli I-imharrek laga’ billi gal li I-azzjoni attri¢i waqghet biz-
zmien tal-preskrizzjoni. Din |-e¢¢ezzjoni ma ntlagghetx u
appell mis-sentenza kien michud ukoll. Huwa laga’ billi
gal li I-gudizzju mhux shih ghaliex messhom iddanhhlu fil-
kawza n-nies li kienu joqoghdu fil-post fiz-zmien i ghalih
jirreferi I-kont mertu tal-kawza, u billi I-istess persuni kienu
maghrufa mill-kumpannija attrici. B’degriet tat-28 ta’
Ottubru, 2003, il-Qorti ordnat is-sejha fil-kawza ta’ Adelina
Sacco u ta’ Connie Abdilla. Fil-mertu, |-imharrek laga’

" Pag. 169 tal-process
8 Pagg. 175-6 tal-process
° Pagg. 177A sa 181 tal-process

wkoll billi gal li t-talba attrici mressqa kontrih m’hijiex
misthoqga ghaliex (a) il-kumpannija attrici gharfet il
Adelina Sacco bhala d-debitri¢i taghha u kienet sahansitra
bdiet tilga’ hlasijiet minghandha kull xahar biex jinqata’ I-
kont; (b) hu ma ngediex bl-imsemmi servizz telefoniku u
langas bil-post fejn dak is-servizz kien jinghata; u (¢) il-
kont ma kienx jirrifletti lammont xieraq li seta’ kien dovut
lill-kumpannija attric¢i;

llli I-ebda wahda miz-zewg imsejhin fil-kawza, minkejja li
kienu notifikati kif imiss bl-atti tal-kawza™, ma ressqux
ecCezzjonijiet. Madankollu, huma kienu tressqu mill-
imharrek innifsu bhala xhud waqt is-smigh tal-20 ta’ Mejju,
2003", jigifieri gabel ma kienu ssejhu fil-kawza;

[lli mill-fatti ewlenin li jmissu I-kaz, jirrizulta li fJannar tal-
1987%, l-imharrek kien talab li jinghata s-servizz ta’ linja
ta’ telefon fil-post numru tlieta u ghoxrin (23), Triq |-
Gharusa tal-Mosta, fil-Mosta. L-imharrek joqghod f'dar
numru erbatax (14) fl-istess triq. It-talba ntlaqghet u I-post
inghata s-servizz telefoniku bin-numru 432724. L-imharrek
hallas regolarment il-kontijiet mibghuta sa Gunju tal-
1991". F'Gunju tal-1991", l-imharrek kera I-post fejn
kien hemm is-servizz mertu tal-kaz lill-imsejha fil-kawza
Adelina Sacco ghal zmien sena. Meta ghalget is-sena, I-
kirja ggeddet. Jidher li matul xi zmien fl-1993 saru ghadd
ta’ telefonati ghal barra minn Malta u I-kumpannija attrici
tghid li dawn kienu jammontaw Db’kollox ghal Lm
13,821.90. Meta I-kumpannija attri¢i bdiet tfittex ghall-hlas
tal-kont tal-imsemmi servizz, saret kitba bejn Sacco u |-
imharrek fl-14 ta’ Ottubru, 1993™, li biha Sacco ntrabtet |
tidhol responsabbli hi ghal-imsemmi kont. Fugq I-
imsemmija kitba, kienet dehret ukoll I-imsejha fil-kawza I-
ohra, Connie Abdilla, kugina ta’ Sacco™, li ntrabtet
solidalment ma’ Sacco fl-obbligu taghha |i tidhol
responsabbli ghall-kont;

10 F1-4.11.2003, fpag. 142 tergo tal-process

" Pagg. 130 — 5 tal-process

2 Dok “A”, fpag. 5 tal-process

3 Dok fpag. 24 tal-process

Dok “AS”, fpagg. 126-7 tal-process

5 Dok “NS2”, fpagg. 118-9 tal-process

'8 Xhieda ta’ Connie Abdilla 20.5.2003, fpag. 134 tal-process

i fit-13 ta’ Ottubru, 1994, Adelina Sacco kitbet lill-
kumpannija attrici dwar il-bilan¢ mitlub. ll-kumpannija
attrici wegbitha fNovembru, 19948, u galtilha |li ma kinitx
lesta taccetta li I-bilan¢ jinqata’ bir-rata ta’ mitejn lira
Maltija (Lm 200) fix-xahar biss. Fi Frar tal-1995%, I-
imharrek talab it-tnehhija tas-servizz telefoniku fuq in-
numru msemmi mill-postijiet 21/23, Triq |-Gharusa tal-
Mosta. Adelina Sacco harget mill-post fMarzu tal-1995.
Sa Mejju ta’ dik is-sena s-servizz kien tnehha®;

llli fis-27 ta’ Settembru, 19954, il-kumpannija attri¢i
interpellat lill-imharrek b’att gudizzjarju biex ihallas il-
bilan¢ li dak iz-zmien kien jidher li huwa dovut. Il-kawza
nfethet f'Jannar tal-1998;

lIli ghal dak li jirrigwarda l|-konsiderazzjonijiet ta’ dritt li
jolqtu |-kaz irid jinghad li I-Qorti jehtigilha tistharre§ kemm
il-kwestjoni tas-siwi tal-ammont |i [-kumpannija attrici
tippretendi li ghandha tithallas, u kif ukoll jekk I-imharrek —
bhala |-abbonat tas-servizz — ghandux ihallas hu dak I-
ammont jew ghandux ikun xihadd iehor li jhallsu. Dan I-
ahhar stharrig sar mehtieg minhabba I-fatt li I-imharrek
jghid li I-kumpannija attri¢i nnifisha gharfet lil haddiehor —
precizament lill-imsejha fil-kawza Adelina Sacco — bhala
d-debitric¢i taghha dwar I-imsemmi kont;

llli I-Qorti tibda billi tistharre§ min hu marbut li jhallas il-
kont. Il-kuntratt ghall-ghoti tas-servizz sar bejn il-
kumpannija attri¢i u I-imharrek. Kien hu li talab is-servizz
u li ntrabat bil-kundizzjonijiet li tahthom kien jinghata dak
is-servizz. Ir-rabta kuntrattwali kienet bejnu u I-kumpannija
attrici, u kien hu li talab li ismu jidher fid-direttorju bhala I-
abbonat tas-servizz. Ma jirrizultax li — ghaz-zmien li ghalih
jirreferi I-kont mertu tal-kaz — dak il-kuntratt thassar jew li,
minfloku, sar kuntratt iehor b’abbonat ¢§did. llI-kreditu
pretiz sar fiz-zmien li I-imharrek kien il-persuna li dwarha u
fuq talba taghha kien jinghata s-servizz telefoniku mill-
kumpannija attrici. Dan huwa |-gafas legali li din il-Qorti

" Dok fpag. 17 tal-process

'8 Dok fpag. 16 tal-process

9 Dok “NS1”, fpag. 117 tal-process

0 Xhieda ta’ Noel Scerri 8.5.2002, fpag. 111 tal-process
% Pagg. 36-7 tal-process

taghraf li kien johloq ir-rabta guridika bejn il-kumpannija
attrici u I-imharrek;

llli l-imharrek jghid li huwa ma kienx jingeda b’dak is-
servizz. Dan m’huwiex argument tajjeb biex jehles mir-
rabta kuntrattwali li huwa kellu mal-kumpannija attri¢i kif
hawn imfisser. L-imharrek kien jaf li s-servizz ma kienx
talbu ghal post li fih kien jghix, u jidher li sahansitra |-
applikazzjoni kienet maghmula fuq formola Ii titkellem
dwar “business rate”, jigifieri mhux rata domestika. Min-
naha l-ohra, I-imharrek innifsu xehed® li sa minn dak iz-
zmien li ressaq l-applikazzjoni, huwa kien jikri dak il-post
lil terzi. 1zda kien hu li ghazel li jitgies bhala I-abbonat
minkejja li I-post seta’ nkera lil haddiehor, u kien fassal
arrangament fejn, ghalkemm il-kont kien jinhareg fuq
ismu, kien jigbor il-flus minghand il-persuna li kienet tkun
geghda tikri I-post minghandu u jmur jaghmel il-hlas.
Hekk gara sa Gunju tal-1991%. L-imsejha fil-kawza
Adelina Sacco xehdet li, matul iz-zmien tal-kirja, kienet
thallas lill-kumpannija attri¢i direttament b’bank drafts**, u
tghid li I-iréevuti kienu jintbaghtu lilha fisimha®;

llli I-imharrek jghid li l-imsejha fil-kawza Adelina Sacco
kienet intrabtet li thallas hi kull kont dwar is-servizz
telefoniku. Huwa ressaq kopja tal-kitba privata li saret
bejnu u bejnha fl-14 ta’ Ottubru tal-1993. F’dik il-kitba, I-
imsejha fil-kawza |-ohra Connie Abdilla kienet dahlet
garanti flimkien ma’ Sacco dwar ir-rabta taghha li thallas
il-kont. Jidher li, madwar sena wara li saret din il-kitba,
Sacco kitbet ittra lic-Chairman tal-kumpannija attri¢i biex
tilminta mieghu dwar il-kont (billi semmiet li dehrilha li kien
ezagerat) u heggitu jibga’ jacéetta I-hlasijiet ta’ kull xahar li
kienet qgaltlu li kien ilha taghmel ghal dawk I|-ahhar xhur.
|zda tenniet tghidlu wkoll “please consider that | am not
the subscriber but only the user of the line”®. Ma
semmietlu xejn dwar il-ftehim li kienet ghamlet sena qabel
mal-imharrek;

2 511.1999, fpagg. 31 — 2 tal-process

% Ara d-dok. “RFA1”, u x-xhieda tal-imharrek 24.6.2004, fpagg. 24 u 156 tal-process
2 Xhieda taghha 20.5.2003, fpag. 132 tal-process

% |bid. fol. 133

% Dok “SFZ’, fpag. 167 tal-process

llli I-imharrek gieghed jghid li sehhet novazzjoni. Huwa
ma jichadx li kien hemm kont li ried jithallas, imma jghid li
hu nheles mir-rabta li jhallsu bis-sahha tal-kitba li kien
ghamel ma’ Sacco. Kieku I-imharrek ma kienx jaghraf Ii I-
kont kellu jithallas, ma kienx jaghmel I-ebda sens li jidhol
fil-kitba ma’ Sacco u jdahhal lil Abdilla bhala garanti tar-
rabta taghha. Imma dik il-kitba gabet maghha tassew in-
novazzjoni li gieghed jallega ?;

llli n-novazzjoni li ghaliha jirreferi |-imharrek hija dik
mahsuba fl-artikolu 1179(a) tal-Kodi¢i Civili. In-novazzjoni
hija kuntratt li bih il-partijiet marbuta f'obbligazzjoni ihassru
dik ir-rabta b’ohra gdida minflokha;

llli hija r-rieda tal-ligi li n-novazzjoni trid tidher ¢ar mill-
fehma tal-partijiet |i jikkuntrattawha, u ma tistax tigi
prezunta®’. Biex issehh in-novazzjoni, |-obbligazzjoni |-
gadima trid tingatel u mhux semplicement titbiddel*.
F’kaz ta’ dubju, in-novazzjoni tigi eskluza®. Huwa acééettat
li I-elementi mehtiega biex issehh novazzjoni oggettiva ta’
obbligazzjoni huma (a) l-ezistenza ta’ obbligazzjoni
precedenti li (b) ghaliha tidhol obbligazzjoni gdida i
thassar, u mhux biss timmodifika jew tibdel®, ’il ta’ gabilha
b’mod |i z-zew§ obbligazzjonijiet ikunu inkompatibbli ma’
xulxin®*.  Huwa mehtieg ukoll li jintwera li (¢) partijiet i
joholqu I-obbligazzjoni novanti jkollhom il-kapacita’ i
jikkuntrattaw®* u li (d) kellhom il-fehma [i jhassru
obbligazzjoni billi jibdluha ma’ ohra gdida®®. Dwar dan I-
ahhar element, m’huwiex bizzejjed li parti wahda kellha I-
animus novandi, biex issehh in-novazzjoni, ghaliex dik il-
fehma trid tintwera li tkun ukoll fil-parti kontraenti I-ohra®;

lIi langas ma huwa bizzejjed biex jinghad li sehhet
novazzjoni, li jkun intlahaq ftehim gdid dwar xi aspett
accessorju tal-obbligazzjoni, ghaliex b’dan ma tkunx
ingatlet l-obbligazzjoni ta’ qabel, imma tkun sehhet biss

T Art. 1180(2) tal-Kap 16

%8 Art. 1181(1) tal-Kap 16

2 App. Civ. 6.6.1984 fil-kawza fl-ismijiet Mizzi et noe vs Ennis (Kollez. Vol: LXVIIL.ii.169)
% App. Civ. 25.5.1956 fil-kawza fl-ismijiet Koludrovich vs Muscat (Kollez. Vol: XL.i.204)
® pP.A. 10.10.1950 fil-kawza fl-ismijiet Baldacchino vs Casingena et (Kollez. Vol:
XXXIV.ii.657)

2 Art. 1180(1) tal-Kap 16

3 App. Inf. 22.6.2005 fil-kawza fl-ismijiet Joanna Briffa vs Bernard Gaudi et

% App. Civ. 27.6.1952 fil-kawza fl-ismijiet Frendo Randon vs Vella Gera (Kollez. Vol:
XXXVL.i.229)

bidla fl-implimentazzjoni jew l-estent taghha®. Fis-
sustanza, fcirkostanza bhal din, |-obbligazzjoni originali
tkun thalliet fis-sehh®. Kemm hu hekk, il-fatt li tkun
inghata fakulta’ lid-debitur li jibdel jew itawwal iz-Zmien tal-
hlas, ma jfissirx li b’hekk tkun saret novazzjoni®’, ghaliex I-
obbligazzjoni ewlenija ma tkunx tnehhiet, imma ghall-
kuntrarju, il-bdil jew estensjoni taz-zmien jipprezumu |-
obbligazzjoni;

[lli huwa minnu li I-aqwa prova li tkun sehhet novazzjoni
hija ftehim miktub li jesprimi I-holgien ta’ obbligazzjoni
gdida minflok wahda ohra ta’ qabilha. Imma tista’ ssehh
novazzjoni billi tinholoq obbligazzjoni gdida li ma tkunx
formalizzata fi ftehim miktub. F’¢irkostanza bhal din,
allura, |-piz tal-prova li tkun inholqot obbligazzjoni gdida
huwa wiehed aqwa, ghaliex irid jintwera Ii fil-fatt kien
hemm ftehim gdid u li kien hemm il-fehma tal-partijiet li
tagbel li jkun hemm tali ftehim ¢gdid. Dwar dan inghad li
ma hemmx ghalfejn li [-animus novandi jkun espress,
sakemm jirrizulta kjarament®. Fil-kaz tal-lum, l-imsejha fil-
kawza allegat li r-ricevuti tal-hlas kienu jinhargu fisimha.
|Izda ma tressqet langas imqar ricevuta wahda fdan is-
sens fl-atti tal-kawza. Dan in-nuqqas idghajjef il-kredibilita’
ta’ dak li galet ix-xhud. Cirkostanza ohra li twassal lill-Qorti
biex teskludi n-novazzjoni hija I-fatt li I-imsejha fil-kawza
Sacco kienet geghda tikkontesta [-ammont, minkejja i
twettaq hlasijiet taht protest. Fid-dawl ta’ dan, allura, hija
haga iebsa li wiehed jara kif sehh “kunsens in idem” dwar
l-obbligazzjoni, fejn wahda mill-partijiet geghda sahansitra
tikkontesta dik |-istess obbligazzjoni;

llli fil-kaz prezenti wkoll, ladarba n-novazzjoni qeghda tigi
allegata mill-imharrek, kien jaga’ fuqu I-obbligu i
jipprovaha kif imiss. Fil-fehma meqjusa tal-Qorti, I-
imharrek ma sehhlux jaghmel dan. Fl-ewwel lok, ma
ntweriex li kien hemm animus novandi min-naha tal-
kumpannija attrici, li, permezz tax-xhieda mressga

% App. Inf. 22.6.2005 fil-kawza fl-ismijiet John’s Garage Limited vs Nicholsons The
Supermarket Ltd.

% p A. 22.10.1998 fil-kawza fl-ismijiet Borg et vs Micallef et (Kollez. Vol: LXXXIL.ii.142)

5 App. Kumm. 15.3.1993 fil-kawza fl-ismijiet Meréieca noe vs Grixti (Kollez. Vol:
LXXVILii.74)

*® App. Civ. 12.6.1953 fil-kawza fl-ismijiet Attard vs Brincat et (Kollez. Vol: XXXVI1.i.499)

minnha®, ¢ahdet li qatt ac¢céettat li kienet helsitu mir-rabta
kuntrattwali |i kienet inholqot bl-ghoti tas-servizz. L-
imharrek innifsu jixhed ukoll®® |i I-kumpannija attriéi ma
riditx iddawwar l-abbonament tal-linja minn fug ismu ghal
fugq dak tal-imsejha fil-kawza qabel ma jithallas il-kont
kollu dovut. B’Zzieda ma’ dan, jirrizulta li sakemm is-
servizz telefoniku tnehha mill-post, I-imharrek kien ghadu
maghruf bhala |-abbonat. Dagstant iehor jirrizulta li s-
servizz tnehha wara li kien |-imharrek li talab li dan jigri.
Fil-fehma tal-Qorti, dawn huma kollha ¢&irkostanzi
essenzjali li jeskludu li r-rabta kuntrattwali originali kienet
thassret jew inbidlet b’ohra li mhix kompatibbli maghha;

llli, b’Zieda ma’ dan, il-kumpannija attrici baqghet tikteb lill-
imharrek biex jissalda I|-kont minnha pretiz sahansitra
wara li Sacco kienet halliet il-post, ukoll jekk dawn inkitbu
“clo Ms Adeline Sacco™. Fil-fehma megjusa ta’ din il-
Qorti, din il-korrispondenza u ohra li ghaddiet bejn il-
partijiet fdak iz-zmien ma jwasslux biex tinholoq
obbligazzjoni gdida Ii teqred dik originali li kienet saret
bejn il-kumpannija attric¢i u I-imharrek;

llli I-kitba li saret fl-14 ta’ Ottubru, 1993, kienet tohloq
rabtiet bejn il-partijiet li dehru fugha fir-relazzjoni interna
ta’ bejniethom, u ma kinitx torbot ukoll lill-kumpannija
attrici. Tibga’ res inter alios acta fil-konfront tal-kumpannija
attrici. ll-fatt li xi hlasijiet setghu saru direttament mill-
imsejha fil-kawza ma jwassalx ghall-konkluzjoni i d-
debitur originali — I-imharrek — inbidel b’debitri¢i §dida,
ghaliex mhux kull terz li jhallas dejn ta’ haddiehor isir id-
debitur il-gdid ta’ obbligazzjoni, dagskemm kreditur ma
jistax jirrifjuta hlas li toffri terza persuna jekk kemm-il
darba dak il-hlas ikun ta’ vantagg ghad-debitur*’;

llli lanqas ma jista’ jinghad li I-a¢cettazzjoni fil-kitba privata
min-naha tal-imsejha fil-kawza Sacco li hija taghmel tajjeb
ghall-kont pendenti helset lill-imharrek mir-rabta li kellu
mal-kumpannija attri¢i, ghaliex [-assunzjoni ta’ debitu
wahedha ma twassalx tabilfors ghall-helsien tad-debitur

% Xhieda ta’ Saviour Farrugia 20.5.2003 u 2.5.2005, fpagg. 137 u 171 tal-process
“ Xhieda tieghu 24.6.2004, fpag. 159 tal-process

mill-obbligazzjoni li huwa dahal ghaliha®®. U dagstant
iehor ma twassalx ghan-novazzjoni d-delega wahedha ta’
debitur iehor maghmla mid-debitur lill-kreditur tieghu,
sakemm dan ma jkunx laga’ delega bhal dik**, imgar ukoll
jekk tali debitur delegat jiddikjara li jrid jidhol responsabbli
ghat-twettiq tal-obbligazzjoni*;

lli fdan id-dawl, il-Qorti geghda tasal ghall-fehma i |-
imharrek wahdu huwa responsabbli ghall-hlas dovut lill-
kumpannija attrici, bla hsara ghal kull rimedju li huwa jista’
jkollu kontra terzi (l-imsejhin fil-kawza) bis-sahha ta’
arrangamenti milhuga bejniethom;

lIli ghalhekk, langas hija misthoqqa t-tieni e¢¢ezzjoni tal-
imharrek, billi I-gudizzju kien shih bit-tahrika tieghu wahdu
f'din il-kawza;

llli dwar kemm hu |-ammont li tassew imissu jithallas,
iI-Qorti ssib li dan I-ammont l-izjed li kien kontestat kien
mill-imsejha fil-kawza Adelina Sacco. Fl-ittra taghha lill-
kumpannija fOttubru tal-1994, ilmintat dwar kemm kien
tela’ |-kont u fix-xhieda taghha®® fissret fiex kienet
tikkonsisti I-kontestazzjoni taghha u tghid ukoll kemm kien
jidhrilha li kien l-ammont xierag (issemmi [-ammont ta’ Lm
7830%"). B'ittra mibghuta fDicembru tal-1993*® mill-avukat
li kellha Adelina Sacco dak iz-zmien, I-ilment kien mod
iehor, ghaliex kien wiehed tekniku. B'ittra ohra mibghuta
fOttubru tal-1995*, I-istess avukat stgarr li l-ammont kien
kontestat, ghalkemm il-hlas kien gieghed isir taht protesta.
Min-naha tal-imharrek, ma jidher li tressaq |-ebda Iment
dwar l-ammont. Ghall-kuntrarju huwa jixhed li ghalkemm
kien wasallu I-kont il-“gawwi”, ma kienx mar ikellem lill-
kumpannija, izda kien mar u qala’ t-taghmir telefoniku mill-
post u talab li dan ikun “barred” biex ma jibqghux isiru
telefonati ghal barra minn Malta, li, jidher li, minhabba
fihom, kien tela’ dagstant il-kont. Minflok, jidher |i |-
imharrek hassu tajjeb jistkenn tant il-kitba li saret bejnu u

“P.A. TM 20.3.2003 fil-kawza fl-ismijiet Attard & Co. Ltd. vs M.A. Supermarkets Ltd.
4 Art. 1183 tal-kap 16

l-imsejhin fil-kawza, u haseb b’hekk li ma kellux ghalfejn
iseffaq wicéu mal-kreditur veru tieghu dwar dak li kien
pretiz bi hlas;

llli I-ftit Cirkostanzi hawn fuq imsemmija ma jissarrfux fi
prova li twaqqa’ s-siwi tat-talba attrici dwar |-ammont
dovut jew li tista’ twassal lill-Qorti biex titbieghed minn dak
li I-provi attric¢i juruha. Dan iwassal lill-Qorti biex issib Ii ma
kien hemm I|-ebda kontestazzjoni vera u tajba ghall-
ammont mitlub fiC-Citazzjoni;

[lli, fis-sewwa, tajjeb li jinghad li meta I-Qorti fliet il-prospett
i dwaru geghda titressaq it-talba attriéi®®, sabet li fih
hemm Zzball matematiku li sahansitra jmur favur |-
imharrek. Dan |-zball johro§ meta wiehed jghodd il-
hlasijiet akkont li saru bejn Dicembru tal-1992 u Dicembru
tal-1996. L-ammont suppost jitla’ ghal Lm 5350, izda I-
prospett jurih bhala Lm 6050. Ladarba t-talba attrici
tinbena fuq dan l-izball u ladarba I-Qorti hija marbuta mat-
talba kif imressqa, dak I-izball imur favur I-imharrek;

lIli ghalhekk, il-Qorti geghda tasal ghall-fehma li I-imharrek
irid ihallas lill-kumpannija attrici s-somma li tissemma fit-
talba;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Filwaqt li tichad it-tieni u r-raba’ ecc¢ezzjonijiet tal-
imharrek, billi dawn ma jirrizultawx misthoqqa fil-fatt u fid-
dritt;

Tilga’ t-talba attrici u tikkundanna lill-imharrek ihallas lill-
kumpannija attrici s-somma ta’ tlieta u ghoxrin elf, tmien
mija u tlettax-il euro u erbgha u tmenin (euro) ¢entezmi
(€23,813.84)>' minnu dovuta dwar servizz ta’ linja fissa
telefonika bin-numru 432734 fornita fil-post 21/23, Triq |-
Gharusa tal-Mosta, Mosta, ghaz-zmien bejn Dicembru tal-
1992 sa Marzu tal-1995, flimkien mal-imghax legali fuq I-

%0 Ara d-Dokti “B” u “SFY”, fpagg. 6 u 166 tal-process

imsemmija somma b’sehh mit-28 ta’ Settembru, 1995, sal-
jum tal-hlas effettiv;

Bl-ispejjez kollha, maghduda dawk tas-sentenza tal-
Qorti tal-Appell tal-5 ta’ Ottubru, 2001, u dawk marbuta

mas-sejha fil-kawza ta’ Adelina Sacco u Connie Abdilla,
jekk inhu I-kaz, jithallsu mill-imharrek.

